ԱՄՓՈՓԱԹԵՐԹ
«ՊԵՏԱԿԱՆ ԿԱՌԱՎԱՐՄԱՆ ՀԱՄԱԿԱՐԳԻ ՄԱՐՄՆԻ ԿԱՆՈՆԱԴՐՈՒԹՅԱՆ ՕՐԻՆԱԿԵԼԻ ՁԵՎԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	
հ/հ
	Առաջարկության հեղինակը¸
գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխությունը

	1.
	2.
	3.
	4.
	5.

	1. 
	ՀՀ սփյուռքի նախարարություն
19.03.2018թ. թիվ
01/16.1/565-18 գրություն
	1. Նախարարության կանոնադրության օրինակելի ձևի (այսուհետ՝ կանոնադրության նախագիծ) 11-րդ կետը շարադրել հետևյալ խմբագրությամբ.
«11. Նախարարությունն իր նպատակների և խնդիրների իրականացման համար օրենքով սահմանված կարգով ըստ ոլորտների իրականացնում է հետևյալ գործառույթները՝»
	Չի ընդունվել:
	Դրույթի առաջարկվող խմբագրությունը թեպետ հնարավոր տարբերակ է, սակայն չի ներկայացվել Նախագծի համապատասխան դրույթի ոչ իրավաչափ  կամ  այլ դրույթներին աններդաշնակ լինելը և հակասելը:

	
	
	2. Կանոնադրության նախագծի 13-րդ կետի 1-ին ենթակետով սահմանված դրույթը բովանդակային առումով 13-րդ կետի 2-րդ ենթակետի կրկնողությունն է, քանի որ նախարարության և գրասենյակի (առկայության դեպքում) կառուցվածքը սահմանվում է համապատասխան կանոնադրություններով, հետևաբար կառուցվածքի ցանկացած փոփոխություն հանգեցնում է համապատասխան կանոնադրության փոփոխության: Առաջարկվում է կանոնադրության նախագծի 13-րդ կետի 2-րդ ենթակետը հանել:
	Ընդունվել է:
	Նախագծում կատարվել է համապատասխան փոփոխություն:

	
	
	3. Կանոնադրության նախագծի 19-րդ կետը լրացնել նոր 2 ենթակետերով հետևյալ բովանդակությամբ.
«-վարչապետին առաջարկություններ է ներկայացնում Նախարարությանը ենթակա մարմնի ղեկավարին նշանակելու մասին».
«-նշանակում և ազատում է Նախարարությանը ենթակա մարմնի ղեկավարի տեղակալին՝ ղեկավարի առաջարկությամբ»:
	Չի ընդունվել:
	Պետական կառավարման համակարգի մարմնի կանոնադրության օրինակելի ձևը մշակելիս ցուցաբերվել է համակարգային մոտեցում՝ նպատակ ունենալով խուսափել օրենքով արդեն իսկ ամրագրված դրույթներն անհարկի կրկնելուց:

	2. 
	ՀՀ Էներգետիկ ենթակառուցվածքների և բնական պաշարների նախարարություն
19.03.2018թ. թիվ
05/13.1/1420-18 գրություն
	Դիտողություններ և առաջարկություններ չկան:
	
	

	3. 
	ՀՀ սպորտի և երիտասարդության հարցերի նախարարություն
19.03.2018թ. թիվ
1/10/406-18 գրություն
	Դիտողություններ և առաջարկություններ չկան:
	
	

	4. 
	ՀՀ բնապահպանության նախարարություն
19.03.2018թ. թիվ
1/04.3/10576-18 գրություն
	1. Որոշման N 1 Հավելվածի՝ 
1) 19-րդ կետը լրացնել հետևյալ բովանդակությամբ նոր՝ 16-րդ ենթակետով.
«16) իրականացնում է օրենքով, իրավական այլ ակտերով և սույն կանոնադրությամբ նախատեսված այլ լիազորություններ», հիմք ընդունելով «Կառավարչական իրավահարաբերությունների կարգավորման մասին» 2018 թվականի մարտի 7-ին ՀՀ Ազգային Ժողովում առաջին ընթերցմամբ ընդունված օրենքի նախագծի 10-րդ հոդվածի 12-րդ մասի 13-րդ կետը,
	Չի ընդունվել:
	Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքում առաջարկվող դրույթը բացակայում է: 

	
	
	2) 23-րդ կետը լրացնել հետևյալ բովանդակությամբ նոր՝ 10-րդ ենթակետով.
«10) օրենքով, ենթաօրենսդրական նորմատիվ իրավական ակտերով և պետական մարմնի կանոնադրությամբ նախատեսված իր լիազորությունների շրջանակներում արձակում է անհատական հրամաններ, տալիս  հանձնարարականներ» հաշվի առնելով նախագծի 19-րդ կետի 12-րդ և 13-րդ ենթակետերը, 23-րդ կետի 3-րդ ենթակետը,
	Ընդունվել է մասնակի:
	Սահմանադրության 6-րդ հոդվածում  ամրագրված օրինականության սկզբունքը նշանակում է, որ  պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:

	
	
	3) հիմք ընդունելով «Կառավարչական իրավահարաբերությունների կարգավորման մասին» 2018 թվականի մարտի 7-ին ՀՀ Ազգային Ժողովում առաջին ընթերցմամբ ընդունված օրենքի նախագծի 12-րդ հոդվածի 1-4-րդ մասերը առաջարկվում է 23-րդ կետը լրացնել համապատասխան ենթակետերով.
	Ընդունվել է:
	Նախագծում կատարվել է համապատասխան փոփոխություն:

	
	
	2. Որոշման N 2 Հավելվածի՝ 
1) 1-ին կետը «վերահսկողություն» բառից հետո լրացնել «կամ օրենքով սահմանված այլ գործառույթներ» բառերով, նկատի ունենալով, որ «Տեսչական մարմինների մասին» Հայաստանի Հանրապետության օրենքի համաձայն տեսչական մարմինների գործառույթները չեն սահմանափակվում բացառապես վերահսկողության իրականացմամբ.
	Ընդունվել է:
	Նախագծում կատարվել է համապատասխան փոփոխություն:

	
	
	2) 6-րդ և 25-րդ կետերը «կառուցվածքային» բառից հետո լրացնել «և տարածքային (առկայության դեպքում)» բառերով.
	Չի ընդունվել: 
	Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքով «տարածքային ստորաբաժանումներ» եզրույթ և «տարածքային ստորաբաժանումներ» կառուցվածքային ստորաբաժանման տեսակ նախատեսված չէ: 

	
	
	3)16-րդ կետի 9-րդ և 10-րդ ենթակետերը «քարտուղարի» բառից հետո լրացնել «(առկայության դեպքում)» բառերով.
	Ընդունվել է:
	Նախագծում կատարվել է համապատասխան փոփոխություն:

	
	
	4) 18-րդ կետի 2-րդ ենթակետը «կառուցվածքային» բառից հետո լրացնել «,տարածքային (առկայության դեպքում)» բառերով.
	Չի ընդունվել:
	Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքով «տարածքային ստորաբաժանումներ» եզրույթ և «տարածքային ստորաբաժանումներ» կառուցվածքային ստորաբաժանման տեսակ նախատեսված չէ:

	
	
	5) 24-րդ կետից հետո լրացնել հետևյալ բովանդակությամբ նոր կետով.
«Կառավարությանը ենթակա մարմնի տարածքային ստորաբաժանումներն են՝
1) __________
2) __________»:
	Չի ընդունվել:
	Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքով «տարածքային ստորաբաժանումներ» եզրույթ և «տարածքային ստորաբաժանումներ» կառուցվածքային ստորաբաժանման տեսակ նախատեսված չէ:

	5. 
	ՀՀ արտակարգ իրավիճակների նախարարություն
20.03.2018թ. թիվ
1/06/1/3167-18 գրություն
	Դիտողություններ և առաջարկություններ չկան:
	
	

	6. 
	ՀՀ առողջապահության նախարարություն
20.03.2018թ. թիվ
ԼԱ/11.1/3114-18 գրություն
	Դիտողություններ և առաջարկություններ չկան:
	
	

	7. 
	ՀՀ ԿԱ պետական եկամուտների կոմիտե
20.03.2018թ. թիվ
01/3-4/13497-18 գրություն
	«Իրավական ակտերի մասին» ՀՀ օրենքի 45-րդ հոդվածի 2-րդ մասի համաձայն՝ իրավական ակտերում պետք է բացառվեն իրավական նորմերի անհիմն կրկնությունները, իսկ ներկայացված Նախագիծը հիմնականում կրկնում է ՀՀ ԱԺ կողմից առաջին ընթերցմամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքի նախագծի դրույթները:
Ելնելով վերոգրյալից առաջարկում ենք նախագիծը խմբագրել:
	Չի ընդունվել:
	Պետական կառավարման համակարգի մարմնի կանոնադրության օրինակելի ձևը մշակելիս ցուցաբերվել է համակարգային մոտեցում՝ նպատակ ունենալով խուսափել օրենքով արդեն իսկ ամրագրված դրույթներն անհարկի կրկնելուց:

	8. 
	ՀՀ ԿԱ միջուկային անվտանգության կարգավորման պետական կոմիտե
19.03.2018թ. թիվ
06-Մ-12 գրություն
	Նախագծի N 1 հավելվածի'
 19-րդ կետի 2-րդ ենթակետում նշված է, որ նախարարը «2) իրականացնում է նախարարությանը ենթակա մարմնի, ինչպես նաև ենթակա կազմակերպության, հիմնարկի կառավարումը և վերահսկողություն է իրականացնում նրանց նկատմամբ, այդ թվում՝ վերանայում է նախարարության ենթակա մարմնի որոշումները», պարզաբանման կարիք ունի վերանայման իրավական հետևանքը, այն ենթադրում է որոշման կասեցում կամ ուժը կորցրած ճանաչել.
	Չի ընդունվել:
	Նշված դրույթը բխում է  Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարության կառուցվածքի և գործունեության մասին» Հայաստանի Հանրապետության օրենքից: Բացի այդ, Նախագծի նույն կետում ամրագրված է, որ նախարարը  կասեցնում կամ ուժը կորցրած է ճանաչում ենթակա մարմնի, կազմակերպությունների և հիմնարկների ղեկավարների Հայաստանի Հանրապետության օրենսդրության պահանջներին հակասող հրամանները, հրահանգները, կարգադրությունները, ցուցումները և հանձնարարականները: 

	
	
	19-րդ կետի 12֊րդ ենթակետում «քարտուղարի» բառից հետո լրացնել «Հայաստանի Հանրապետության օրենսդրության պահանջներին հակասող» բառերը.
	Չի ընդունվել:
	Ամրագրված դրույթը համապատասխանում է Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքի 10-րդ հոդվածի 12-րդ մասի 9-րդ կետին: 

	
	
	20-րդ կետից հանել «արտասահմանում» բառը.
	Չի ընդունվել:
	Նշված դրույթը համապատասխանում է Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարության կառուցվածքի և գործունեության մասին» Հայաստանի Հանրապետության օրենքի 9-րդ հոդվածի 3-րդ մասին:

	
	
	23-րդ կետի 6-րդ ենթակետում նշված է, որ «նախարարին է ներկայացնում աջակցող մասնագիտական կառուցվածքային ստորաբաժանումների գործունեության հաշվետվությունները և մյուս ստորաբաժանումների ___________ տեղեկատվություն», մյուս ստորաբաժանումը ենթադրում է արդյոք հիմնական մասնագիտական ստորաբաժանումը.
	Ընդունվել է ի գիտություն:
	Վկայակոչվող դրույթը բխում է  Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքի 12-րդ հոդվածի 5-րդ մասի 6-րդ կետից, որը սահմանում է, որ գլխավոր քարտուղարը   պետական մարմնի ղեկավարին ներկայացնում է աջակցող մասնագիտական կառուցվածքային
ստորաբաժանումների գործունեության հաշվետվությունները և մյուս ստորաբաժանումների և գրասենյակների մասով իր իրավասության շրջանակներին վերաբերող տեղեկատվություն, իսկ
օրենսդրությամբ նախատեսված դեպքերում նաև հաշվետվություն: Նույն օրենքի համաձայն՝ կառուցվածքային ստորաբաժանումները  դասակարգվում են երկու տեսակի՝ հիմնական
մասնագիտական կառուցվածքային ստորաբաժանումներ և աջակցող մասնագիտական
կառուցվածքային ստորաբաժանումներ:

	
	
	նախագծի N 2 հավելվածի 6-րդ կետում նշված է «Կառավարությանը ենթակա մարմինը կազմված է _______ գլխավոր քարտուղարից (առկայության դեպքում)», գլխավոր քարտուղար չունենալու դեպքում ով է իրականացնելու վերջինիս գործառույթները:
	Ընդունվել է ի գիտություն:
	Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքի 4-րդ հոդվածի համաձայն՝  օրենսդրությամբ նախատեսված դեպքերում Կառավարությանը, վարչապետին և նախարարություններին ենթակա պետական մարմինները կարող են չունենալ աջակցող մասնագիտական կառուցվածքային ստորաբաժանումներ և գլխավոր քարտուղար:
Աջակցող մասնագիտական կառուցվածքային ստորաբաժանումներ և գլխավոր քարտուղար չունեցող ենթակա պետական մարմնի՝ քաղաքացիական իրավահարաբերությունների մասնակցությունը, կազմակերպական հարցերի կարգավորումն, անձնակազմի կառավարումն իրականացվում է այն պետական մարմնի կողմից, որի ենթակայությամբ գործում է ենթակա պետական մարմինը:

	9. 
	ՀՀ կրթության և գիտության նախարարություն
20.03.2018թ. թիվ
01/10/3114-18 գրություն
	Դիտողություններ և առաջարկություններ չկան:
	
	

	10. 
	ՀՀ ԿԱ պետական գույքի կառավարման վարչություն
20.03.2018թ. թիվ
01/13.23/1989-18 գրություն
	1. «Բաժնետիրական ընկերությունների մասին» ՀՀ օրենքի 12-րդ հոդվածի 5-րդ մասով սահմանված է. «5. Հայաստանի Հանրապետությանը պատկանող բաժնետոմսերով ընկերությունների հիմնադրման մասին Կառավարության որոշումը պետք է պարունակի դրույթներ Ընկերության հիմնադրման, ինչպես նաև հիմնադրի անունից հանդես եկող պետական կառավարման մարմնի (մարմինների) և նրանցից յուրաքանչյուրի կառավարմանը հանձնված բաժնետոմսերի փաթեթի մասին: Սույն հոդվածի 3-րդ կետով սահմանված մյուս լիազորությունները Կառավարության կողմից կարող են վերապահվել համապատասխան պետական կառավարման մարմնին (մարմիններին), ինչպես նաև, որպես պատվիրակված լիազորություն, համայնքի ղեկավարին, այսուհետ` լիազորված պետական մարմնին:»:   
Վերը նշված իրավական նորմից հետևում է, որ Հայաստանի Հանրապետությանը պատկանող բաժնետոմսերով ընկերությունների հիմնադրման մասին կառավարության որոշմամբ պետական մարմնին վերապահված է բաժնետոմսերի կառավարման իրավասություն:
Առաջարկում եմ Նախագծով սահմանվող բոլոր կանոնադրությունների օրինակելի ձևերի 7-րդ կետերում «տիրապետման. բառից հետո տեքստը լրացնել «և կառավարման» բառերով՝  բաժնետոմսերի մասով:
	Չի ընդունվել:
	Դրույթը համապատասխանում է  Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքի 4-րդ հոդվածի 3-րդ մասին և չի բացառում օրենքով նախատեսված կարգավորումների իրացումը:

	
	
	2. նախագծի 4-րդ հավելվածով հաստատված կանոնադրության 6-րդ կետում «տեղակալից» բառը, փոխարինել «տեղակալներից» բառով, իսկ «խորհրդականից» բառը՝ «խորհրդականներից» բառով,
	Չի ընդունվել:
	Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Պետական կառավարման համակարգի մարմինների մասին» Հայաստանի Հանրապետության օրենքի 7-րդ հոդվածի հանաձայն՝ նախարարությանը ենթակա մարմնի աշխատողների թվաքանակը, համապատասխան նախարարի առաջարկությամբ, սահմանում  է վարչապետը, իսկ
նախարարությանը ենթակա մարմնի հաստիքացուցակը տվյալ մարմնի ղեկավարի առաջարկությամբ հաստատում է համապատասխան նախարարը, ինչը չի բացառում մեկից ավելի տեղակալներ և խորհրդականներ նախատեսելու հնարավորությունը: Բացի այդ,  եթե իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա:

	
	
	3. նախագծի 4-րդ հավելվածով հաստատված կանոնադրության 7-րդ բաժնում «ՆԱԽԱՐԱՐՈՒԹՅԱՆԸ ԵՆԹԱԿԱ ՄԱՐՄՆԻՆ ՀԱՆՁՆՎԱԾ ԻՐԱՎԱԲԱՆԱԿԱՆ ԱՆՁԻՆՔ ԵՎ ՀԻՄՆԱՐԿՆԵՐԸ» բառերն առաջարկում եմ փոխարինել «ՆԱԽԱՐԱՐՈՒԹՅԱՆԸ ԵՆԹԱԿԱ ՄԱՐՄՆԻ ԵՆԹԱԿԱՅՈՒԹՅԱՆԸ ՀԱՆՁՆՎԱԾ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐ ԵՎ ՊԵՏԱԿԱՆ ՀԻՄՆԱՐԿՆԵՐԸ» բառերով,
	Չի ընդունվել:
	Նախագծով առաջարկվող ձևակերպումը իրավաչափ է, բացի այդ  չի ներկայացվել Նախագծի համապատասխան դրույթի ոչ իրավաչափ  կամ  այլ դրույթներին աններդաշնակ լինելը և հակասելը:

	
	
	4. Նախագծի 4-րդ հավելվածում՝ նախարարությանը ենթակա մարմնի կանոնադրության օրինակելի ձևի 13-րդ կետի 1-ից 4-րդ ենթակետերով սահմանված է.  
«Նախարարը՝
1) հաստատում է նախարարությանը ենթակա մարմնի, իսկ առկայության դեպքում՝ նաև գրասենյակի կանոնադրությունը և կատարում կանոնադրության փոփոխություններ, եթե օրենքով այլ բան նախատեսված չէ.
2) հաստատում է նախարարությանը ենթակա մարմնի, իսկ առկայության դեպքում նաև՝ գրասենյակի կառուցվածքը և սահմանված կարգով կատարում կառուցվածքային փոփոխություններ, եթե օրենքով այլ բան նախատեսված չէ.
3) որոշում է հանձնվող գույքի կազմը և չափը.
4) նախարարությանը ենթակա մարմնին վերապահված գործունեության ոլորտին, նպատակներին և խնդիրներին համապատասխան սահմանում է նախարարությանը ենթակա մարմնի գործունեության հիմնական ուղղությունները.»:
Մինչդեռ «Կառավարչական իրավահարաբերությունների կարգավորման մասին» Հայաստանի Հանրապետության օրենքի նախագծի 9-րդ հովածի 3-րդ մասով սահմանված է. «3. Վարչապետը սույն հոդվածի 4-րդ մասով նախատեսված լիազորությունները այդ մարմինների կանոնադրություններով կարող է վերապահել համապատասխան պետական մարմնի ղեկավարին, բացառությամբ 1-4-րդ կետերով սահմանված լիազորությունների»:
Առաջարկում եմ Նախագծի 4-րդ հավելվածում՝ նախարարությանը ենթակա մարմնի կանոնադրության օրինակելի ձևի 13-րդ կետի 1-ից 4-րդ ենթակետերը համապատասխանեցնել «Կառավարչական իրավահարաբերությունների կարգավորման մասին» Հայաստանի Հանրապետության օրենքի նախագծի 9-րդ հոդվածի 3-րդ մասի պահանջներին:
	Չի ընդունվել:
	Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքի 9-րդ հոդվածը շարադրվել է նոր խմբագրությամբ:

	
	
	5. խմբագրման կարիք ունի նախագծի 4-րդ հավելվածով հաստատված կանոնադրության 19-րդ կետը, այն առաջարկում եմ շարադրել հետևյալ խմբագրությամբ «Նախարարությանը ենթակա մարմնի ղեկավարի բացակայության դեպքում՝ նրա առաջարկությամբ փոխարինում է իր տեղակալներից մեկը:»:
	Չի ընդունվել:
	Առաջարկվող խնբագրությունը հակասում է  Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքի 16-րդ հոդվածի 12-րդ մասին:

	11. 
	ՀՀ գյուղատնտեսության նախարարություն
20.03.2018թ. թիվ
ԻԱ/ԳԱ-2/2566-18 գրություն
	Առաջարկվում է <<Պետական կառավարման համակարգի մարմնի կանոնադրության օրինակելի ձևը սահմանելու մասին>> ՀՀ կառավարության որոշման նախագծի 1-ին հավելվածի 19-րդ կետում սահմանել դրույթ՝ փոխնախարարների միջև աշխատանքները բաշխելու գործառույթի վերաբերյալ:
	Ընդունվել է:
	Նախագծում կատարվել է համապատասխան փոփոխություն:

	12. 
	ՀՀ ԿԱ անշարժ գույքի կադաստրի պետական կոմիտե
20.03.2018թ. թիվ
ՄՍ/1642-18 գրություն
	Դիտողություններ և առաջարկություններ չկան:
	
	

	13. 
	ՀՀ ԿԱ քաղաքաշինության պետական կոմիտե
21.03.2018թ. թիվ
01/19/1356-18 գրություն
	Դիտողություններ և առաջարկություններ չկան:
	
	

	14. 
	ՀՀ տարածքային կառավարման և զարգացման նախարարություն
21.03.2018թ. թիվ
01/21/1667-18 գրություն
	Դիտողություններ և առաջարկություններ չկան:
	
	

	15. 
	ՀՀ ԿԱ քաղաքացիական ավիացիայի գլխավոր վարչություն
21.03.2018թ. թիվ
1.1/10.1/595-18 գրություն
	Դիտողություններ և առաջարկություններ չկան:
	
	

	16. 
	ՀՀ մշակույթի նախարարություն
21.03.2018թ. թիվ
05/5.1/1618-18 գրություն
	Նախագծի N 1 հավելվածում կիրառված «փոխնախարար» տերմինը իր հոլովաձևերով առաջարկում ենք փոխարինել «նախարարի տեղակալ» տերմինով՝ հաշվի առնելով ՀՀ Աժ կողմից 07.03.2018 թ. առաջին ընթերցմամբ ընդունված «Հանրային ծառայության մասին» ՀՀ օրենքի նախագծի պահանջը, հիշյալ առաջարկը բխում է նաև «Իրավական ակտերի մասին» ՀՀ օրենքի 42-րդ հոդվածի 1-ին մասի պահանջից:
	Չի ընդունվել:
	«Փոխնախարար» եզրույթի օգտագործումը բխում է  Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարության կառուցվածքի և գործունեության մասին» Հայաստանի Հանրապետության օրենքից:

	17. 
	ՀՀ ԿԱ ոստիկանություն
21.03.2018թ. թիվ
01.6/24/4734-18 գրություն
	Առաջարկվում է նախագծի 3-րդ հավելվածի 16-րդ կետի 6-րդ ենթակետից հետո լրացնել նոր ենթակետ հետևյալ բովանդակությամբ՝ «ենթակա մարմնի կառուցվածքի և թվաքանակի սահմաններում ստեղծում է ենթակառուցվածքային ստորաբաժանումներ»:
	Չի ընդունվել:
	Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքով «ենթակառուցվածքային ստորաբաժանումներ» նախատեսված չեն:
Վերոնշյալ օրենքով սահմանվում է, որ  կառուցվածքային ստորաբաժանումները դասակարգվում են երկու տեսակի՝ հիմնական մասնագիտական կառուցվածքային ստորաբաժանումներ և աջակցող մասնագիտական կառուցվածքային ստորաբաժանումներ:

	18. 
	ՀՀ արտաքին գործերի նախարարություն
21.03.2018թ. թիվ
1111/3018-18 գրություն
	Որոշման նախագծում անհրաժեշտ է ավելացնել հետևյալ խմբագրությամբ նոր 6-րդ կետ. «6. Սույն որոշմամբ սահմանված կանոնադրությունների օրինակելի ձևերում նշված պաշտոնատար անձանց լիազորությունների շրջանակը ձևավորելիս հաշվի են առնվում տվյալ մարմիններում պետական ծառայության առանձին տեսակների օրենսդրությամբ սահմանված առանձնահատկությունները։»՝ հաշվի առնելով, որ «Դիվանագիտական ծառայության մասին» ՀՀ օրենքով սահմանված են արտաքին գործերի բնագավառում լիազորված պետական կառավարման մարմնի ղեկավարի և պաշտոնատար անձանց առանձնահատուկ լիազորություններ,
	Չի ընդունվել:
	Առաջարկվող կարգավորումն արդեն իսկ բխում է որոշման 5-րդ կետից:

	
	
	Որոշման նախագծի բոլոր հավելվածների 4-րդ կետերում ավելացնել «4) ֆրանսերեն՝ __________» խմբագրությամբ նոր 4-րդ ենթակետեր՝ հաշվի առնելով Ֆրանկոֆոնիայի միջազգային կազմակերպությանը Հայաստանի Հանրապետության լիիրավ անդամակցության բերումով պետական մարմինների ֆրանսերեն պաշտոնական անվանումները դրանց կանոնադրությամբ ամրագրելու նպատակահարմարությունը,
	Ընդունվել է:
	Նախագծում կատարվել է համապատասխան փոփոխություն:

	
	
	Որոշման նախագծի հավելված 4-ի 23-րդ կետում ավելացնել «(առկայության դեպքում)» բառերը՝ հաշվի առնելով, որ ՀՀ պետական արարողակարգի ծառայությունը հանդիսանում է դիվանագիտական ծառայության մարմինների համակարգի մաս և գլխավոր քարտուղարի պաշտոն նախատեսված չէ վերջինիս օրենսդրությամբ։
	Ընդունվել է:
	Նախագծում կատարվել է համապատասխան փոփոխություն:

	19. 
	ՀՀ տրանսպորտի, կապի և տեղեկատվական տեխնոլոգիաների նախարարություն
21.03.2018թ. թիվ
01/16.1/5398-18 գրություն
	Դիտողություններ և առաջարկություններ չկան:
	
	

	20. 
	ՀՀ աշխատանքի և սոցիալական հարցերի նախարարություն
22.03.2018թ. թիվ
ԱԱ/3039-18 գրություն
	Առաջարկվում է նախագծի 4-րդ հավելվածում լրացնել Նախարարության ենթակա մարմնի պետական գնումների իրականացման, ինչպես նաև հաշվապահական հաշվառման և հաշվետվությունների ներկայացմանը վերաբերող դրույթներ՝ առկայության դեպքում:
	Չի ընդունվել:
	Ներկայացված առաջարկը հասկանալի և հստակ չէ:

	
	
	Միաժամանակ, առաջարկվում է նույն հավելվածի 6-րդ կետը լրացնել «մամուլի քարտուղար» բառերով:
	Չի ընդունվել:
	Առաջարկվող դրույթը չի համապատասխանում  Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքի 6-րդ հոդվածի 2-րդ մասին:

	21. 
	ՀՀ ֆինանսների նախարարություն
22.03.2018թ. թիվ
01/11-1/5150-18 գրություն
	Դիտողություններ և առաջարկություններ չկան:
	
	

	22. 
	ՀՀ տնտեսական զարգացման և ներդրումների նախարարություն
22.03.2018թ. թիվ
02/09.1.3/2169-18 գրություն
	1. Նախագիծի 1-ին հավելվածում առաջարկում ենք՝
1) 6-րդ կետում և ամբողջ տեքստում «փոխնախարար» բառը փոխարինել «նախարարի տեղակալ» բառերով` նախագծում օգտագործվող հասկացությունները «Կառավարչական իրավահարաբերությունների կարգավորման մասին» Հայաստանի Հանրապետության օրենքի նախագծում օգտագործվող հասկացություններին համապատասխանեցնելու նպատակով.
	Չի ընդունվել:
	Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված  «Կառավարության կառուցվածքի և գործունեության մասին» Հայաստանի Հանրապետության օրենքում օգտագործվում է «փոխնախարար» եզրույթը: Բացի այդ, «Կառավարչական իրավահարաբերությունների կարգավորման մասին» Հայաստանի Հանրապետության օրենքում օգտագործվում է «պետական մարմնի ղեկավարի տեղակալ», այլ ոչ թե՝ «նախարարի տեղակալ» եզրույթը:

	

	
	2) 6-րդ կետը լրացնել «նախարարությանը ենթակա մարմիններից (առկայության դեպքում), ինչպես նաև նախարարությանը ենթակա իրավաբանական անձանցից, հիմնարկներից (առկայության դեպքում)» բառերով.
	Չի ընդունվել:
	Կանոնադրության ձևաչափն ընտրվել է այնպիսին, որ նախարարությանը ենթակա մարմիններն ու ենթակայությանը հանձնված իրավաբանական անձինք ու հիմնարկներն արտացոլվում են կանանոդրության առանձին գլուխներում: 

	

	
	3) 13-րդ կետը լրացնել հետևյալ բովանդակությամբ ենթակետով.
«) հաստատում է նախարարության աշխատողների, նախարարի տեղակալների, նախարարի խորհրդականների, ռեֆերենտների և օգնականների, ինչպես նաև նախարարության ենթակա մարմինների (առկայության դեպքում) աշխատողների, ղեկավարների տեղակալների, խորհրդականների, օգնականների առավելագույն թվաքանակները.»
	Չի ընդունվել:
	Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված  «Կառավարության կառուցվածքի և գործունեության մասին» Հայաստանի Հանրապետության օրենքի 7-րդ հոդվածի 8-րդ մասը սահմանում է, որ վարչապետը նախարարի առաջարկությամբ սահմանում է
փոխնախարարների թիվը և սահմանում է աշխատողների
թվաքանակը: Իսկ հաստիքացուցակը հաստատելու լիազորությունը, որում արտացոլվում է համապատասխան հաստիքների առավելագույն թիվը, նախարարինն է:

	

	
	4) 19-րդ կետը լրացնել հետևյալ բովանդակությամբ ենթակետերով.
         «) սահմանում է աշխատանքի բաշխումն իր տեղակալների միջև.
          ) սահմանում է նախարարության հիմնական մասնագիտական ստորաբաժանումների իրավասությունների սահմանները.
          ) նախարարության աշխատողներին և համակարգի զարգացման գործում ավանդ ունեցող անձանց և կազմակերպություններին շնորհում է նախարարության պարգևներ, ինչպես նաև սահմանում է այդ պարգևների ձևերը, դրանց ներկայացման և շնորհման կարգը.»
	Ընդունվել է մասնակի:
	Առաջարկվող դրույթներն արդեն իսկ կարգավորված են Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքով:

	

	
	5) 20-րդ կետում առաջարկում ենք հանել «արտասահմանում» բառը
	Չի ընդունվել:
	Նշված դրույթը համապատասխանում է Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարության կառուցվածքի և գործունեության մասին» Հայաստանի Հանրապետության օրենքի 9-րդ հոդվածի 3-րդ մասին:

	

	
	6) 23-րդ կետը լրացնել հետևյալ բովանդակությամբ ենթակետով.
«) իր լիազորությունների սահմաններում արձակում է հրամաններ, տալիս պարտադիր կատարման համար ցուցումներ.»
	Ընդունվել է:
	Նախագծում կատարվել է համապատասխան փոփոխություն:

	
	
	2.  Նախագիծի 2-րդ հավելվածում առաջարկում ենք՝
1) 18-րդ կետը լրացնել հետևյալ բովանդակությամբ ենթակետերով.
«) ընդունում է նորմատիվ և անհատական իրավական ակտեր.
 ) սահմանում է կառուցվածքային ստորաբաժանումների իրավասությունների սահմանները. »:
	Չի ընդունվել:
	Առաջարկվող դրույթը մի մասով չի համապատասխանում  է  Ազգային ժողովի կողմից 23.03.2018թ. երկրորդ ընթերցմամբ և ամբողջությամբ ընդունված «Կառավարչական իրավահարաբերությունների կարգավորման մասին» Հայաստանի Հանրապետության օրենքին, իսկ մյուս մասով արդեն իսկ կարգավորված է վերանշյալ օրենքով:

	

	
	Միաժամանակ հաշվի առնելով, որ Հայաստանի գործարար միջավայրի բարելավման 2018 թվականի միջոցառումների ծրագրի 2-րդ կետով նախատեսված է, որ մինչև 2018 թվականի ապրիլի 30-ը հնարավորինս բացառել գործարար շրջանառության մեջ կնիքի կիրառությունը, այդ թվում պետական մարմինների կողմից տրվող, որպես վերջինիս վավերական համարվելու նախապայման հանդիսանալու մասով, ուստի առաջարկում ենք Նախագծի 1-ին․ 2-րդ, 3-րդ և 4-րդ հավելվածների 5-րդ կետերում «ունի Հայաստանի Հանրապետության զինանշանի պատկերով ու իր՝ հայերեն անվանմամբ կլոր կնիք և ձևաթղթեր:» բառերը փոխարինել «ունի Հայաստանի Հանրապետության պետական զինանշանի պատկերով ու իր անվանմամբ ձևաթղթեր, ինչպես նաև կարող է ունենալ Հայաստանի Հանրապետության պետական զինանշանի պատկերով և իր անվանմամբ կլոր կնիք և անհատականացման միջոցներ:» բառերով։ Անհրաժեշտ է նույն մոտեցումը կիրառել՝ վերախմբագրելով նաև Նախագծի հավելված 1-ի 23-րդ կետի 9-րդ ենթակետը։
	Չի ընդունվել:
	Գործարար միջավայրի բարելավման միջոցառումներն առավելապես ուղղված են  կազմակերպությունների համար կնիք ունենալու կամ կնիքի առկայության դեպքում՝ օգտագործելու պահանջ սահմանող դրույթները վերացնելուն: 

	23. 
	ՀՀ պաշտպանության նախարարություն
21.03.2018թ թիվ
ՊՆ/510-428 գրություն
	Դիտողություններ և առաջարկություններ չկան:
	
	

	24. 
	ՀՀ ԿԱ ազգային անտանգության ծառայություն
23.03.2018թ. թիվ
11/262 գրություն
	Դիտողություններ և առաջարկություններ չկան:
	
	

	25. 
	ՀՀ միջազգային տնտեսական ինտեգրման և բարեփոխումների նախարարություն
03.04.2018թ. թիվ
01/07/1107-18 գրություն
	1. Նախագծի հավելված 1-ի 6-րդ կետը շարադրել հետևյալ խմբագրությամբ.
«6.	Նախարարության կառուցվածքում ընդգրկվում են նախարարի, փոխնախարարների, գլխավոր քարտուղարի, գլխավոր քարտուղարի տեղակալի (նման պաշտոն նախատեսված լինելու դեպքում), նախարարի խորհրդական(ներ)ի, մամուլի քարտուղարի, օգնական(ներ)ի և փոխնախարարների օգնականների պաշտոնները, կառուցվածքային ստորաբաժանումները, գրասենյակը (նախատեսված լինելու դեպքում)»:
	Ընդունվել է:
	Նախագծում կատարվել է համապատասխան փոփոխություն:

	
	
	2. 13-րդ կետի 2-րդ ենթակետից հանել «եթե օրենքով այլ բան նախատեսված չէ»բառերը, ինչպես նաև 3-րդ ,4-րդ, 7-րդ, 8-րդ և  9-րդ ենթակետերը:
	Ընդունվել է:
	Նախագծում կատարվել է համապատասխան փոփոխություն:

	
	
	3. Նախագծից հանել 15-րդ կետը:
	Ընդունվել է:
	Նախագծում կատարվել է համապատասխան փոփոխություն:

	
	
	4. Նախագծի 19-րդ կետը լրացնել նոր ենթակետերով.
«2) օրենքով, իրավական այլ ակտերով նախատեսված գործունեության ոլորտին, նպատակներին եւ խնդիրներին համապատասխան սահմանում է նախարարության գործունեության հիմնական ուղղությունները.
3) վերահսկողություն է իրականացնում նախարարությանն ամրացված կամ օգտագործման հանձնված պետական սեփականության պահպանության նկատմամբ.
4) հաստատում է տարեկան հաշվեկշիռը
5) Հաստատում է կառուցվածքային ստորաբաժանումների կանոնադրությունները»:
	Ընդունվել է:
	Նախագծում կատարվել է համապատասխան փոփոխություն:

	
	
	5.  Նախագծի 19-րդ կետից հանել 3-րդ ենթակետը:
	Չի ընդունվել:
	Բխում է «Կառավարության կառուցվածքի և գործունեության մասին» Հայաստանի Հանրապետության օրենքից:

	
	
	6.  Նախագծի 21-րդ կետի 2-րդ և 3-րդ ենթակետերը շարադրել հետևյալ կերպ.
«2) իր համակարգման լիազորությունների շրջանակներում փոխանցում է նախարարի հանձնարարականները, ապահովում է կառուցվածքային ստորաբաժանումների, գրասենյակների, ենթակա պետական մարինների, ենթակայությանը հանձնված կազմակերպությունների եւ հիմնարկների կողմից  նախարարի հանձնարարականների կատարումը, իր համակարգման լիազորությունների շրջանակներում տալիս է հանձնարարկաններ եւ դրանց կատարման նկատմամբ իրականացնում է հսկողություն եւ արդյունքների մասին նախարարին»
«3) իր համակարգման լիազորությունների շրջանակներում ստանում է գլխավոր քարտուղարի աջակցությունը, համագործակցում է այլ պետական մարմինների եւ կազմակերպությունների հետ»:
	Ընդունվել է:
	Նախագծում կատարվել է համապատասխան փոփոխություն:

	
	
	7.  Նախագծի 22-րդ կետից հանել «օրենքով նախատեսված դեպքերում» բառերը:
	Ընդունվել է:
	Նախագծում կատարվել է համապատասխան փոփոխություն:

	
	
	8.  Նախագծի 24-րդ կետը դարձնել 22-րդ կետի 10-րդ ենթակետ և շարադրել հետևյալ կերպ.
«10)	Գլխավոր քարտուղարի տեղակալի պաշտոն նախատեսված լինելու դեպքում վերջինս փոխարինում է գլխավոր քարտուղարին վերջինիս բացակայության ժամանակ: Գլխավոր քարտուղարի տեղակալն իրականացնում է իր պաշտոնի անձնագրով սահմանված իրավունքներ և կրում պարտականությունները:  Գլխավոր քարտուղարը իր տեղակալի անմիջական ղեկավարն է: Գլխավոր քարտուղարի տեղակալն անմիջական հաշվետու է գլխավոր քարտուղարին:
	Չի ընդունվել:
	Բխում է «Կառավարչական իրավահարաբերությունների կարգավորման մասին» Հայաստանի Հանրապետության օրենքից:

	
	
	9. Նախագծի 28-րդ կետից հանել «նախարարի ռեֆերենտը՝ »բառերը:
	Ընդունվել է:
	Նախագծում կատարվել է համապատասխան փոփոխություն:

	
	
	10.  Նախագծի «V. ՆԱԽԱՐԱՐՈՒԹՅԱՆ ԿԱՌՈԻՑՎԱԾՔԱՅԻՆ ՍՏՈՐԱԲԱԺԱՆՈՒՄՆԵՐԸ» բաժնից հանել 32-րդ կետը:
	Ընդունվել է:
	Նախագծում կատարվել է համապատասխան փոփոխություն:

	
	
	11.  Նախագծի հավելված 2-ի 6-րդ կետը շարադրել հետևյալ կերպ.
«6.	Կառավարությանը ենթակա մարմնի կառուցվածքում ընդգրկվում են Կառավարությանը ենթակա մարմնի ղեկավարի, Կառավարությանը ենթակա մարմնի ղեկավարի տեղակալի,  Կառավարությանը ենթակա մարմնի ղեկավարի, Կառավարությանը ենթակա մարմնի ղեկավարի օգնականի, Կառավարությանը ենթակա մարմնի ղեկավարի տեղակալի օգնականի, գլխավոր քարտուղարի (նման պաշտոն նախատեսված լինելու դեպքում), գլխավոր քարտուղարի տեղակալի (նման պաշտոն նախատեսված լինելու դեպքում) պաշտոնները, գրասենյակը  (նախատեսված լինելու դեպքում) և կառուցվածքային ստորաբաժանումները:
	Ընդունվել է:
	Նախագծում կատարվել է համապատասխան փոփոխություն:

	
	
	12.  Նախագծի հավելված 2-ի, հավելված 4-ի 13-րդ կետերից հանել 3-րդ և 8-րդ ենթակետերը:
	Ընդունվել է:
	Նախագծում կատարվել է համապատասխան փոփոխություն:

	
	
	13.  Նախագծի հավելված 2-ի 16-րդ կետը լրացնել 13-րդ ենթակետով.
«13) հաստատում է կառուցվածքային ստորաբաժանումների կանոնադրությունները»:
	Ընդունվել է:
	Նախագծում կատարվել է համապատասխան փոփոխություն:

	
	
	14. 18-րդ կետի 2-րդ և 3-րդ ենթակետերը շարադրել նոր խմբագրությամբ.
«2) իր համակարգման լիազորությունների շրջանակներում փոխանցում է կառավարությանն  ենթակա մարմնի ղեկավարի հանձնարարականները, ապահովում է կառուցվածքային ստորաբաժանումների, գրասենյակների, ենթակայությանը հանձնված կազմակերպությունների եւ հիմնարկների կողմից  կառավարությանն ենթակա մարմնի ղեկավարի հանձնարարականների կատարումը, իր համակարգման լիազորությունների շրջանակներում տալիս է հանձնարարկաններ եւ դրանց կատարման նկատմամբ իրականացնում է հսկողություն եւ արդյունքների մասին տեղեկացնում կառավարությանն ենթակա մարմնի ղեկավարին:
3) իր համակարգման լիազորությունների շրջանակներում ստանում է գլխավոր քարտուղարի աջակցությունը, համագործակցում է այլ պետական մարմինների եւ կազմակերպությունների հետ:»
	Ընդունվել է:
	Նախագծում կատարվել է համապատասխան փոփոխություն:

	
	
	15. 18-րդ կետի 5-րդ ենթակետում բացակայում է տեղակալի օգնականի մասին դրույթն, որը առկա է նախարարության և նախարարությանն ենթակա մարմնի կանոնադրություններում:
	Ընդունվել է:
	Նախագծում կատարվել է համապատասխան փոփոխություն:

	
	
	16.  Նախագծի հավելված 2-ից հանել 25-րդ կետը:
	Ընդունվել է:
	Նախագծում կատարվել է համապատասխան փոփոխություն:

	
	
	17.  Նախագծի 29-րդ, 30-րդ և 31-րդ կետերի վերաբերյալ հայտնում ենք, որ եթե աջակցող մասնագիտական կառուցվածքային ստորաբաժանում և գլխավոր քարտուղար չունեն ինքնուրույն հաշվեկշիռ չեն կարող ունենալ:
	Ընդունվել է:
	Նախագծում կատարվել է համապատասխան փոփոխություն:

	
	
	18.  Նախագծի հավելված 3-ի 6-րդ կետը խմբագրել հետևյալ կերպ.
« 6.	Վարչապետին ենթակա մարմնի կառուցվածում ընդգրկվում են վարչապետին ենթակա մարմնի ղեկավարի, վարչապետին ենթակա մարմնի ղեկավարի տեղակալի,  վարչապետին ենթակա մարմնի ղեկավարի խորհրդականի, վարչապետին ենթակա մարմնի ղեկավարի օգնականի, վարչապետին ենթակա մարմնի ղեկավարի տեղակալի օգնականի, գլխավոր քարտուղարի (նման պաշտոն նախատեսված լինելու դեպքում), գլխավոր քարտուղարի տեղակալի (նման պաշտոն նախատեսված լինելու դեպքում) պաշտոնները, գրասենյակը  (նախատեսված լինելու դեպքում) և կառուցվածքային ստորաբաժանումները:»
	Ընդունվել է:
	Նախագծում կատարվել է համապատասխան փոփոխություն:

	
	
	19.  Նախագծի հավելված 3-ի 13-րդ կետի 3-րդ և 8-րդ  ենթակետերը հանել:
	Ընդունվել է:
	Նախագծում կատարվել է համապատասխան փոփոխություն:

	
	
	20. 16-րդ կետի 4-րդ ենթակետի «իր և տեղակալի օգնականին» բառերը փոխարինել «իր և տեղակալի օգնականներին» բառերով:
	Ընդունվել է:
	Նախագծում կատարվել է համապատասխան փոփոխություն:

	
	
	21.  Նախագծի հավելված 3-ի 18-րդ կետի 2-րդ և 3-րդ ենթակետերը շարադրել հետևյալ կերպ.
«2) իր համակարգման լիազորությունների շրջանակներում փոխանցում է վարչապետին ենթակա մարմնի ղեկավարի հանձնարարականները, ապահովում է կառուցվածքային ստորաբաժանումների, գրասենյակների, ենթակայությանը հանձնված կազմակերպությունների եւ հիմնարկների կողմից  վարչապետին ենթակա մարմնի ղեկավարի հանձնարարականների կատարումը, իր համակարգման լիազորությունների շրջանակներում տալիս է հանձնարարկաններ եւ դրանց կատարման նկատմամբ իրականացնում է հսկողություն եւ արդյունքների մասին տեղեկացնում վարչապետին ենթակա մարմնի ղեկավարին.
3) իր համակարգման լիազորությունների շրջանակներում ստանում է գլխավոր քարտուղարի աջակցությունը, համագործակցում է այլ պետական մարմինների եւ կազմակերպությունների հետ»:
	Ընդունվել է:
	Նախագծում կատարվել է համապատասխան փոփոխություն:

	
	
	22. 18-րդ կետի 5-րդ ենթակետում բացակայում է տեղակալի օգնականի մասին դրույթն, որը առկա է նախարարության և նախարարությանն ենթակա մարմնի կանոնադրություններում:
	Ընդունվել է:
	Նախագծում կատարվել է համապատասխան փոփոխություն:

	
	
	23.  Նախագծի հավելված 3-ի և հավելված 4-ի  29-րդ, 30-րդ և 31-րդ կետերի վերաբերյալ հայտնում ենք, որ եթե աջակցող մասնագիտական կառուցվածքային ստորաբաժանում և գլխավոր քարտուղար չունեն, ինքնուրույն հաշվեկշիռ չի կարող ունենալ:
	Ընդունվել է:
	Նախագծում կատարվել է համապատասխան փոփոխություն:

	
	
	24.  Նախագծի հավելված 4-ի 6-րդ կետը խմբագրել հետևյալ կերպ.
«6. Նախարարությանն ենթակա մարմնի կառուցվածքում ընդգրկվում են նախարարությանը ենթակա մարմնի ղեկավարի, նախարարությանը ենթակա մարմնի ղեկավարի տեղակալի, նախարարությանը ենթակա մարմնի ղեկավարի օգնականի, նախարարությանը ենթակա մարմնի ղեկավարի տեղակալի օգնականի, գլխավոր քարտուղարի (նման պաշտոն նախատեսված լինելու դեպքում), գլխավոր քարտուղարի տեղակալի (նման պաշտոն նախատեսված լինելու դեպքում) պաշտոնները, գրասենյակը  (նախատեսված լինելու դեպքում) և կառուցվածքային ստորաբաժանումները:»
	Ընդունվել է:
	Նախագծում կատարվել է համապատասխան փոփոխություն:

	
	
	25.  Հավելված 4-ի 15-րդ կետից հանել «ղեկավարի խորհրդականը» բառերը:
	Ընդունվել է:
	Նախագծում կատարվել է համապատասխան փոփոխություն:

	
	
	26.  Հավելված 4-ի 21-րդ կետի 2-րդ և 3-րդ ենթակետերը շարադրել հետևյալ կերպ.
«2)իր համակարգման լիազորությունների շրջանակներում փոխանցում է նախարարությանն ենթակա մարմնի ղեկավարի հանձնարարականները, ապահովում է կառուցվածքային ստորաբաժանումների, գրասենյակների, ենթակայությանը հանձնված կազմակերպությունների եւ հիմնարկների կողմից  նախարարությանն ենթակա մարմնի ղեկավարի հանձնարարականների կատարումը, իր համակարգման լիազորությունների շրջանակներում տալիս է հանձնարարկաններ եւ դրանց կատարման նկատմամբ իրականացնում է հսկողություն եւ արդյունքների մասին տեղեկացնում նախարարությանն ենթակա մարմնի ղեկավարին.
3) իր համակարգման լիազորությունների շրջանակներում ստանում է գլխավոր քարտուղարի աջակցությունը, համագործակցում է այլ պետական մարմինների եւ կազմակերպությունների հետ»:
	Ընդունվել է:
	Նախագծում կատարվել է համապատասխան փոփոխություն:

	
	
	27.  Հավելված 4-ի 22-րդ կետից հանել «օրենքով նախատեսված դեպքերում բառերը»:
	Ընդունվել է:
	Նախագծում կատարվել է համապատասխան փոփոխություն:

